
KASBLARNI MODERNIZATSIYA QILISH VA 
MEHNAT BOZORINING YANGI MODELINI 

BARPO ETISH
Ruziyev Oybek Abdumuminovich

Denov tadbirkorlik va pedagogika instituti rektori

Nurboyev Jaloliddin Mamadiyevich
Denov tadbirkorlik va pedagogika instituti 

Raqamli iqtisodiyot kafedrasi v.v.b.dotsenti,
Email: j.nurboyev@dtpi.uz

Annotatsiya. Bu maqolada O‘zbekiston Respublikasi Prezidenti Shavkat Mirziyoyevning Oliy Majlis va O‘zbekiston 
xalqiga Murojaatnomasida hozirgi vaqtda yangi texnologiyalar, raqamlashtirish va sun’iy intellekt ta’sirida dunyoda 
ish o‘rinlarining soni, shakli va mazmuni keskin o‘zgarishi, yaqin besh yilda mavjud kasblarning 30 foizi to‘liq 
avtomatlashtirilishi, mamlakatimizdagi mehnat bozori mutlaqo yangi arxitektura asosida — kasb, malaka, texnologiya 
va ta’limni birlashtiradigan yagona mexanizm sifatida ishlashini ta’minlash bo‘yicha mualliflarning tahlil va takliflari bayon 
etilgan.

Kalit so‘zlar: kasblar shaharchasi, investitsiya, “yashil” energetika, qurilish, transport, to‘qimachilik, qishloq xo‘jaligi, 
turizm, servis, IT, “dual ta’lim”.
Abstract. This article presents the authors' analysis and proposals for the Address of the President of the Republic of 
Uzbekistan Shavkat Mirziyoyev to the Oliy Majlis and the people of Uzbekistan, which is currently under the influence of 
new technologies, digitalization and artificial intelligence, which is dramatically changing the number, form and content of 
jobs in the world, fully automating 30% of existing professions in the next five years, and ensuring that the labor market 
in our country operates on the basis of a completely new architecture - as a single mechanism that combines profession, 
skills, technology and education.

Keywords: town of professions, investment, "green" energy, construction, transport, textiles, agriculture, tourism, service, 
IT, "dual education".
Аннотация. В данной статье представлены анализ и предложения авторов к Обращению Президента Республики 
Узбекистан Шавката Мирзиёева к Олий Меджлису и народу Узбекистана, который в настоящее время находится 
под влиянием новых технологий, цифровизации и искусственного интеллекта, что кардинально меняет количество, 
форму и содержание рабочих мест в мире, приводит к полной автоматизации 30% существующих профессий 
в ближайшие пять лет и обеспечивает функционирование рынка труда в нашей стране на основе совершенно 
новой архитектуры – как единого механизма, объединяющего профессию, навыки, технологии и образование.

Ключевые слова: город профессий, инвестиций, «зеленой» энергетики, строительства, транспорта, текстиля, 
сельского хозяйства, туризма, сферы услуг, информационных технологий, «дуалистического образования».

K I R I S H
So‘nggi yillarda global miqyosda texnologik taraqqiyot, raqamlashtirish va sun’iy intellektning jadal 

rivojlanishi mehnat bozorining mazmuni va tuzilmasini tubdan o‘zgartirmoqda. Ushbu jarayonlar an’anaviy 
kasblarning transformatsiyasini, yangi kasbiy kompetensiyalarning shakllanishini hamda mehnat bozorining 
mutlaqo yangi modelini barpo etishni taqozo etmoqda. Ayniqsa, rivojlanayotgan mamlakatlar uchun kasblarni 
modernizatsiya qilish, kasbiy ta’lim tizimini iqtisodiyot ehtiyojlariga moslashtirish va ta’lim–ishlab chiqarish 
integratsiyasini kuchaytirish strategik ahamiyat kasb etadi.

O‘zbekistonda mustaqillikning dastlabki yillarida mehnat bozorini bozor iqtisodiyoti talablariga 
moslashtirish jarayoni murakkab sharoitlarda kechgan bo‘lsa-da, keyingi bosqichlarda ushbu sohada izchil 
va tizimli islohotlar amalga oshirilmoqda. Xususan, Shavkat Mirziyoyevning Oliy Majlis va O‘zbekiston xalqiga 
yo‘llagan Murojaatnomalarida yoshlarni talab yuqori bo‘lgan zamonaviy kasblarga yo‘naltirish, ularning 
raqobatbardoshligini oshirish va kasbiy ta’lim tizimini yangi sifat bosqichiga olib chiqish ustuvor vazifa 
sifatida belgilangan. Bu borada texnikumlar faoliyatini modernizatsiya qilish, ish beruvchilar bilan hamkorlikni 
kuchaytirish va dual ta’lim mexanizmlarini keng joriy etish alohida ahamiyatga ega.



M U H A N D I S L I K  VA  I Q T I S O D I Y O T

140

2026-yil, yanvar.  № 1-son

Bugungi kunda mehnat bozoriga har yili yuz minglab oliy va o‘rta maxsus ma’lumotli yoshlar kirib 
kelayotgani, ularni ish bilan samarali ta’minlash masalasini dolzarb qilib qo‘ymoqda. Shu nuqtayi nazardan, oliy 
ta’lim muassasalari, xususan, hududiy institutlar faoliyatida bitiruvchilarni ish beruvchilar bilan bog‘lovchi raqamli 
platformalar, karyera markazlari hamda amaliy ko‘nikmalarga yo‘naltirilgan ta’lim modellarini rivojlantirish 
muhim ahamiyat kasb etmoqda. Bunday yondashuv nafaqat yoshlar bandligini oshirish, balki iqtisodiyotning 
ustuvor tarmoqlari uchun yuqori intellektual salohiyatga ega bo‘lgan kadrlar tayyorlash imkonini beradi.

Mazkur maqolada kasblarni modernizatsiya qilish jarayonlari, mehnat bozorining yangi modeli 
shakllanishining institutsional va amaliy jihatlari, shuningdek, kasbiy ta’lim tizimini raqamlashtirish va dual ta’lim 
asosida rivojlantirish masalalari ilmiy-nazariy hamda amaliy nuqtayi nazardan tahlil qilinadi. Tadqiqot natijalari 
mehnat bozorini barqaror rivojlantirish, ta’lim va ishlab chiqarish o‘rtasidagi uzviy bog‘liqlikni kuchaytirish 
hamda yoshlar uchun munosib bandlikni ta’minlashga xizmat qilishi bilan ahamiyatlidir.

M A V Z U G A  O I D  A D A B I Y O T L A R  S H A R H I
Mehnat bozorining transformatsiyasi va kasblarni modernizatsiya qilish masalalari zamonaviy iqtisodiy 

tadqiqotlarda markaziy o‘rinni egallaydi. Global miqyosda raqamlashtirish, avtomatlashtirish va texnologik 
taraqqiyot ishlab chiqarish jarayonlari bilan bir qatorda kasbiy tuzilmani ham tubdan o‘zgartirmoqda. Ushbu 
jarayonlarni tahlil qilgan Richard Freeman mehnat bozori texnologik o‘zgarishlarga moslashmagan taqdirda 
strukturaviy ishsizlik kuchayishini ta’kidlaydi va kasbiy ko‘nikmalarni doimiy yangilab borish zarurligini 
asoslaydi. Uning 2015-yildagi tadqiqotlarida inson kapitaliga investitsiyalar yangi mehnat bozori modelining 
asosiy tayanchi sifatida talqin etiladi.

Kasblar tarkibining o‘zgarishi masalasiga Erik Brynjolfsson va Andrew McAfee alohida e’tibor qaratgan. 
Ularning “The Second Machine Age” nomli fundamental asarida raqamli texnologiyalar oddiy mehnatni siqib 
chiqarib, murakkab kognitiv va ijodiy kasblarga talabni keskin oshirayotgani ilmiy dalillar asosida ko‘rsatib 
berilgan. Mualliflar yangi mehnat bozori modelida moslashuvchanlik, qayta tayyorlash va uzluksiz ta’lim 
institutlari hal qiluvchi ahamiyat kasb etishini ta’kidlashadi.

Kasblarni modernizatsiya qilish jarayonini institutsional nuqtayi nazardan tahlil qilgan David Autor mehnat 
bozorining “qutblanishi” fenomenini ilgari suradi. U 2014-yildagi empirik tadqiqotlarida o‘rta malakali kasblar 
qisqarib, yuqori va past malakali segmentlar kengayayotganini ko‘rsatadi. Ushbu jarayon mehnat bozorining 
an’anaviy modelini samarasiz holatga keltirayotgani, natijada kasbiy tuzilmani qayta ko‘rib chiqish zarurati 
tug‘ilayotganini ilmiy asoslaydi.

Xalqaro tashkilotlar tadqiqotlarida ham mehnat bozorining yangi modeli masalasi keng yoritilgan. Xalqaro 
Mehnat Tashkilotining 2020–2023-yillardagi hisobotlarida “future of work” konsepsiyasi doirasida kasbiy 
standartlarni yangilash, moslashuvchan bandlik shakllarini rivojlantirish va raqamli ko‘nikmalarni kengaytirish 
ustuvor yo‘nalishlar sifatida belgilangan. Ushbu hisobotlarda an’anaviy kasblarning transformatsiyasi bilan bir 
qatorda mutlaqo yangi kasblar shakllanayotgani qayd etiladi.

Mehnat bozorini modernizatsiya qilish masalasiga sotsiologik yondashuvni Manuel Castells ilgari surgan. 
Uning tarmoq jamiyati nazariyasida iqtisodiy faoliyat tarmoqlar asosida qayta tashkil etilib, kasblarning mazmuni 
va funksional chegaralari o‘zgarayotgani ko‘rsatib beriladi. Castellsning 2010-yildan keyingi tadqiqotlari mehnat 
bozorida moslashuvchanlik va kasbiy mobilitetning yangi modelini shakllantirish zarurligini asoslaydi.

Post-sovet mamlakatlari kontekstida mehnat bozorini modernizatsiya qilish masalalarini tahlil qilgan Alisher 
Ismatov va Otabek Uralov tadqiqotlarida ta’lim tizimi bilan mehnat bozori o‘rtasidagi nomuvofiqlik muammosi 
alohida ko‘rsatib o‘tiladi. Ularning O‘zbekiston misolida olib borgan tahlillarida kasbiy ta’limni real iqtisodiyot 
ehtiyojlariga moslashtirish yangi mehnat bozori modelini barpo etishning asosiy sharti sifatida qaraladi.

Umuman olganda, mavjud ilmiy adabiyotlar tahlili shuni ko‘rsatadiki, kasblarni modernizatsiya qilish jarayoni 
faqat texnologik yangilanish bilan cheklanmaydi. U institutsional islohotlar, ta’lim tizimini transformatsiya qilish, 
kasbiy kompetensiyalarni doimiy yangilash va mehnat bozorining moslashuvchan modelini shakllantirishni 
talab etadi. Aynan ushbu kompleks yondashuv zamonaviy mehnat bozorining barqaror va raqobatbardosh 
modelini yaratish imkonini beradi.

T A D Q I Q O T  M E T O D O L O G I YA S I
Mazkur tadqiqotda ma’lumotlar rasmiy statistika manbalari, normativ-huquqiy hujjatlar, davlat dasturlari, 

ta’lim muassasalari va mehnat bozori subyektlarining ochiq axborotlari asosida shakllantirildi. Olingan 
ma’lumotlar qiyosiy tahlil, tizimli yondashuv hamda mantiqiy umumlashtirish usullari orqali tahlil qilinib, xulosalar 
chiqarildi.



M U H A N D I S L I K  VA  I Q T I S O D I Y O T

141

2026-yil, yanvar.  № 1-son

T A H L I L  V A  N A T I J A L A R
Mamlakatimizda mustaqillikning dastlabki yillarida kasblarni rivojlantirish va yangi mehnat bozori 

arxitekturasini yaratishning yangicha iqtisodiy tizimga o‘tkazish jarayoni oson kechmadi. Shu o‘rinda O‘zbekiston 
Respublikasi Prezidenti Shavkat Mirziyoyevning Oliy Majlis va O‘zbekiston xalqiga Murojaatnomasida 
muhtaram Prezidentimiz mehnat bozorini kengaytirishga nisbatan quyidagi so‘zlarini bayon qildilar: “Mening 
niyatim – yoshlarimiz talab yuqori bo‘lgan kasblar bo‘yicha dunyoda raqobatdosh bo‘lsin, kerak bo‘lsa, 
boshqalardan bir pog‘ona ustun tursin. Ushbu maqsadga erishish yo‘lida kasbiy ta’limning eng muhim bo‘g‘ini 
bo‘lgan texnikumlarni yangi sifat bosqichiga olib chiqamiz.”

Endi texnikumlar va ish beruvchilar o‘rtasidagi hamkorlikni yangi bosqichga olib chiqamiz. Xususan, “dual 
ta’lim” asosida o‘qitishni samarali tashkil qilgan korxonalarga 7 yil muddatga 5 milliard so‘mgacha imtiyozli 
kredit ajratiladi, tadbirkorlik reytingida qo‘shimcha 5 ball beriladi, korxonalar ishga olgan texnikum o‘quvchisi 
uchun 1 foizli ijtimoiy soliq imtiyozi yana uch yilga uzaytiriladi [1].

Muhtaram Prezidentimizning yuqoridagi so‘zlari bo‘yicha, bizning fikrimizcha, alohida qayd etish lozimki, 
Denov tadbirkorlik va pedagogika institutining 2026-yilda rivojlantirishning maqsadli ko‘rsatkichlarida quyidagi, 
ya’ni ta’lim yo‘nalishlarini dual ta’lim tizimiga jalb etish, korxona va tashkilotlarda tashkil etiladigan kafedra 
filiallari sonini oshirish, kamida B2 va undan yuqori darajadagi xorijiy tilni bilish sertifikatiga ega professor-
o‘qituvchilar sonini ko‘paytirish bo‘yicha 2025–2026-o‘quv yilining 2-choragidayoq ko‘plab natijalarga erishildi.

Xususan, dual ta’lim tizimiga jalb etiladigan talabalar soni 2025-yil yakunida 17 tadan 25 nafar talabaga 
yetdi, shuningdek, korxona va tashkilotlarda tashkil etiladigan kafedra filiallari sonini oshirish 2025-yilning 
3-choragida 8 taga yetdi. B2 va undan yuqori darajadagi xorijiy tilni bilish sertifikatiga ega professor-o‘qituvchilar 
soni esa 2025-yilning 1-choragidagi 57 tadan 2025-yilning 4-choragiga kelib 65 taga yetdi.

Yana bir masala – mehnat bozoriga yiliga 300 ming oliy ma’lumotli kadrlar kirib kelmoqda. Endi oliygoh 
bitiruvchilari va ish beruvchilar o‘rtasida ko‘prik bo‘lib xizmat qiladigan raqamli ekotizim yaratamiz [2]. Shu 
o‘rinda 2026-yilda Denov tadbirkorlik va pedagogika instituti bitiruvchi talabalar va ish beruvchilarni “Karyera 
markazi” (careercentre.uz) platformasida ro‘yxatdan o‘tkazish hamda ishga joylashtirish bo‘yicha tizimli ishlar 
tashkil etish maqsadida 2025–2026-o‘quv yili uchun chora-tadbirlar dasturi ishlab chiqilgan.

Iqtisodiyotning ustuvor yo‘nalishlari uchun yuqori intellektual salohiyatga ega bo‘lgan kadrlarni 
tayyorlashga e’tiborni kuchaytirishimiz zarur [3]. Ushbu Murojaatnomaga, bizning fikrimizga ko‘ra, 2026-yilda 
Denov tadbirkorlik va pedagogika instituti faoliyatini takomillashtirish bo‘yicha “YO‘L XARITA”sining Ilmiy-
tadqiqot va innovatsion faoliyatni rivojlantirish hamda ilmiy ishlar natijadorligini ta’minlash bo‘limida xorijiy 
investitsiyalar, grantlar va beg‘araz ko‘mak mablag‘lari orqali 200 000 AQSH dollari miqdorida investitsiya jalb 
qilish hamda davlat ilmiy dasturlari doirasida bajarilgan ilmiy tadqiqotlardan 0.5 mlrd so‘mni institut hisobiga 
kiritish belgilangan.

Yana bir masala – mehnat bozoriga yiliga 300 ming oliy ma’lumotli kadrlar kirib kelmoqda. Endi oliygoh 
bitiruvchilari va ish beruvchilar o‘rtasida ko‘prik bo‘lib xizmat qiladigan raqamli ekotizim yaratamiz. Unda 
talabalarning akademik ko‘rsatkichlari va korxonalardagi bo‘sh ish o‘rinlari to‘g‘risidagi ma’lumotlar onlayn 
tarzda ko‘rinib turadi. Ushbu ekotizim bitiruvchi kurs talabalari uchun o‘ziga mos ish topish, korxonalarga esa 
malakali kadrlarni jalb qilish imkonini beradi (1-rasm) [4].

1-rasm. O‘zbekiston Respublikasi Prezidenti Shavkat Mirziyoevning Oliy Majlis va O‘zbekiston xalqiga 
Murojaatnomasi

Ushbu Murojaatnoma bo‘yicha 2026-yilda Denov tadbirkorlik va pedagogika instituti bitiruvchi talabalar 
va ish beruvchilarni “Karyera markazi” (careercentre.uz) platformasida ro‘yxatdan o‘tkazish hamda ishga 
joylashtirish bo‘yicha tizimli ishlar tashkil etish maqsadida 2025–2026-o‘quv yili uchun chora-tadbirlar dasturida 
bitiruvchi talabalarni ish bilan band qilishga doir chora-tadbirlar ishlab chiqilgan.

Xususan, “dual ta’lim” asosida o‘qitishni samarali tashkil qilgan korxonalarga 7 yil muddatga 5 milliard 
so‘mgacha imtiyozli kredit ajratiladi; tadbirkorlik reytingida qo‘shimcha 5 ball beriladi; korxonalar ishga olgan 
texnikum o‘quvchisi uchun 1 foizli ijtimoiy soliq imtiyozi yana uch yilga uzaytiriladi [5].

Ushbu Murojaatnomada nazarda tutilgan so‘zlar yuzasidan Denov tadbirkorlik va pedagogika instituti 
faoliyatini takomillashtirish bo‘yicha “YO‘L XARITA”sining Institut faoliyatini raqamlashtirish va ta’lim 
jarayonlariga zamonaviy axborot texnologiyalarini joriy etish bo‘limida professor-o‘qituvchilar va xodimlar 
mehnat hamda kasbiy faoliyati samaradorlik ko‘rsatkichlari (KPI) platformasini takomillashtirish, shuningdek, 
institutning https://lms.dtpi.uz/ masofaviy ta’lim platformasini rivojlantirish ko‘zda tutilgan (1-jadval).

1-jadval. 2026-yilda Denov tadbirkorlik va pedagogika instituti faoliyatini takomillashtirish bo‘yicha “YO‘L XARITA”1

X U L O S A  V A  T A K L I F L A R
Xulosa qilib aytganda, yangi texnologiyalar, raqamlashtirish va sun’iy intellekt ta’sirida mehnat bozori 

tubdan o‘zgarib borayotgan bugungi sharoitda kasbiy ta’lim tizimini zamon talablariga mos ravishda yangilash 
muhim ahamiyat kasb etadi. Ish o‘rinlarining avtomatlashtirilishi va yangi malakalarga bo‘lgan ehtiyojning 
ortishi mehnat bozorining mutlaqo yangi arxitekturasini shakllantirishni taqozo etmoqda.

Shu nuqtayi nazardan, yoshlarni erta bosqichdan kasbga yo‘naltirish, ularning qiziqishi va qobiliyatiga 
mos ta’lim yo‘nalishlarini tanlash tizimini joriy etish, texnikumlarni zamonaviy texnologiyalar bilan jihozlash 
hamda ilg‘or xorijiy tajribalarni tatbiq etish orqali raqobatbardosh, malakali va zamonaviy kadrlar tayyorlashga 
erishiladi. Ushbu chora-tadbirlar mamlakatimiz iqtisodiyotining barqaror rivojlanishini ta’minlash, yoshlarning 
bandligini oshirish va O‘zbekiston mehnat bozorini global talablarga moslashtirishda muhim omil bo‘lib xizmat 
qiladi.

